
Numri i lëndës: 2021:129934 

Datë: 01.02.2024 

Numri i dokumentit:     05271827 

 

C.nr.1242/21 

 

GJYKATA THEMELORE NË PRIZREN, si gjykatë civile e shkallës së parë, 

gjyqtarja Edije Sezairi, në çështjen juridike kontestimore të paditësve V.S., F.S., M.S. dhe S.S., 

të gjithë nga Prizreni, të cilët me autorizim i përfaqësojnë av. B.K. dhe av. F.G. nga Prizreni, 

kundër të paditurës Komuna e Prizrenit Drejtoria Komunale e Arsimit, për shkak të kompensimit 

të pagave jubilare dhe shujtave ditore, vlera e kontestit 100 euro, me datë 31.01.2024, mori këtë: 

A  K  T  GJ  Y  K  I  M 

 

I. REFUZOHET si e pa bazuar kërkesëpadia e paditësve V.S., F.S., M.S. dhe S.S., të 

gjithë nga Prizreni, me të cilën kanë kërkuar që të DETYROHET e paditura Komuna e Prizrenit 

DKA “që tʼia kompenzoj paditësve pagat jubilare dhe shujta ditore atë në këtë mënyrë: për ish 

punësuarën A.S. mësimdhënëse pranë SH.F.M.U “Mati Logoreci” në Prizren për vitin 2019 ka 

punuar gjithsej 185 ditë pune duke i llogaritur nga 2 (dy) euro në ditë për shujta ditore i takon 

kompensimi në shumën e përgjithshme prej 370 €, si dhe kompensimin e pagave jubilare për të 

punësuarën A.S. ish mësimdhënëse pranë SH.F.M.U “Mati Logoreci” në Prizren e cila ka 

përvojë pune mbi 37 vite përvojë pune të cilës i takon kompenzimi prej një page të plotë nga 

paga bazë të cilën e siguron në shumën prej 535.95 €, të gjitha këto në afat prej 15 ditësh nën 

kërcënim të përmbarimit të dhunshëm të këtij aktgjykimi me kamatë ligjore prej 8 % në vit”.  

   

II. Secila palë i bartë shpenzimet e veta procedurale.                                                                                                                                                                                                                                                                                                                                            

A  r  s  y  e  t  i  m 

  

            Paditësi V.S., F.S., M.S. dhe S.S., të gjithë nga Prizreni, përmes përfaqësuesve të 

autorizuarve të tyre av. B.K. dhe av. F.G. nga Prizreni, pranë kësaj gjykate kanë parashtruar padi 

kundër të paditurës Komuna e Prizrenit- Drejtoria Komunale e Arsimit, për kompensimin e 

pagave jubilare dhe shujtave ditore. Në padi kanë theksuar se paditësi V.S. është ish bashkëshort 

i A.S. ndërsa F.S., M.S. dhe S.S. janë trashëgimtarët ligjor e tani të ndjerës A.S. djemtë e saj dhe 

vajza e saj. Po ashtu kanë theksuar se ish mësimdhënësja A.S. ka pasur të themeluar kontratë 

pune pranë SH.F.M.U “Mati Logoreci” në Prizren në vitin 2019 e njejta ka punuar gjithsej 185 

ditë pune, duke i llogaritur nga 2 (dy) euro në ditë për shujta ditore apo në shumën e përgjithshme 

prej 370 €, qka deri më tani e paditura nuk i ka paguar vullnetarisht siq parashihet me nenin 35 

par. 7 të Kontratës Kolektive të Arsimit në Kosovë, edhe përkundër kërkesave të shumta mirëpo 

të gjitha kërkesat i janë refuzuar. Gjithashtu në padi kanë theksuar se e njejta ka pasur 37 vite 

përvoj pune dhe të njejtës i takon kompenzimi prej nje page të plotë në shumën të cilën e ka 

realizuar si page të fundit në shumën prej 535.95 €, ashtu siq parashihet me nenin 35 par. 8 të 

Kontratës Kolektive të Arsimit. Andaj i ka propozuar gjykatës që të aprovohet si e bazuar 

kërkesëpadia e paditësve si e bazuar.  

 

 Gjykata, pas shikimit të shkresave të lëndës, përkatësisht nga Dëshmi Vdekje e datës 

03.09.2020, lëshuar nga Komuna e Prizrenit, qëndron konstatimi se A. (Dz) S. ka vdekur me 

datën 22.01.2020 në Prizren, të cilën dëshmi së bashku me padi e kanë dorëzuar në gjykatë 

paditësit V.S., F.S., M.S. dhe S.S., të gjithë nga Prizreni, saktësisht bashkëshorti dhe fëmijët e 

tani të ndjerës A.S. ish nga Prizreni. 

          

           Me nenin 277 pika (a) të Ligjit të Procedurës Kontestimore (LPK), është paraparë se 

procesi gjyqësor ndërpritet “kur pala ndërgjyqëse vdes ose e humbë zotësinë procedurale”. 

 

Po ashtu edhe në bazë të nenit 67 të Ligjit të Punës i cili parasheh se Kontrata e Punës 

sipas fuqisë ligjore, ndërpritet: 1.1. me vdekjen e të punësuarit; 1.2. me vdekjen e punëdhënësit, 

kur puna e kryer apo shërbimet e ofruara nga punëtori janë të natyrës personale, atëherë kur 

kontrata nuk mund të vazhdohet me pasardhësit e punëdhënësit”, e që në rastin konkret pas 

vdekjes të V.S. tani ish nga Prizreni është ndërprerë edhe kontrata e punës ku pasardhësve të tij 

nuk i takon kompensimi i shujtave ditore, për shkak se të njejtat kanë qenë të natyrës personale.    

 

          Andaj, duke u nisur nga gjendja e tillë e çështjes, Gjykata vendosi si në dispozitiv të këtij 

aktgjykimi,  konform nenit 134 të Ligjit për Procedurën Kontestimore (LPK). 

  

 

GJYKATA THEMELORE NË PRIZREN 

Departamenti i Përgjithshëm 

C.nr.1242/21 e datës 31.01.2024 

                                                                                                                       

Gjyqtarja                               

Edije Sezairi 

                                                                                       

 

KËSHILLË JURIDIKE: Kundër këtij aktgjykimi pala e pakënaqur ka të drejtë ankese 

në afat prej 15 ditëve pas ditës së marrjes së të njëjtit, Gjykatës së Apelit në Prishtinë, e nëpërmjet 

të kësaj gjykate. 

 

 

 

 

 

 

 

 


